
 

 

 

Kukkunersiuinermut ataatsimiititaliaq 

 

 

GrønlandsBANKEN-ip kukkunersiuinermut ataatsimiititaliaq pillugu 
pisinnaatitsissutai 

 
1. Aallarniut 

1.1. Kukkunersiuinermut Ataatsimiititaliaq siulersuisut ataatsimiititaliaraat taamaallaat 

aalajangiussassanik, siulersuisut tamarmiullutik aalajangiiffigisassaannik 

piareersaasartussaq. 

1.2. Kukkunersiuinermut ataatsimiititaliamik pilersitsinerup paasissutissat pingaarutillit, 

siulersuisunut ilaasortanut tamanut ingerlasussat, taamaallaat kukkunersiuinermut 

ataatsimiititaliamut ingerlatinneqartarnissaat kingunerissanngimmagu tamanna 

siulersuisut ilaatigut pisinnaatitsissut manna aqqutigalugu qularnaarpaat. 

1.3. Pisinnaatitsissut una ukiut tamaasa siulersuisunit misissorneqartarpoq, 

naleqqussarneqartarpoq akuersissutigineqartarlunilu. Allannguutissatut siunnersuutinik 

siulersuisunut ilaasortat arlaannulluunniit, imaluunniit kukkunersiuinermut 

ataatsimiititaliami ilaasortanut tunniussisoqarsinnaavoq. 

 

2. Pilersitsineq siunertarlu 

2.1 Siulersuisut suleriaasianni imm. 1.2 malillugu siulersuisut aalajangiuppaat, 

kukkunersiuinermut ataatsimiititaliap suliassai siulersuisut tamarmiullutik 

isumagisassagaat.  

2.2 Naatsorsuuserinermut, kukkunersiuinermut isumannaallisaanermullu tunngasut 

siulersuisut, ataatsimiititaliap nammineq suliffeqarfiup avataani kukkunersiuisup 

suliffeqarfiulluunniit iluani kukkunersiuinermut pisortap erseqqissumik misissoqqullugit 

kissaatigisimasaat ataatsimiititaliap misissortarpai. 

2.3 GrønlandsBANKEN-ip suliffeqarfiup iluani nakkutilliinermut navialisinnaanermullu 

aqutsissutit nakkutigivai naatsorsuinissaq eqqarsaatigalugu, tamatumali 

kiffaanngissuseqartumik ingerlanneqarnissaa innarlernagu. 

2.4 Kukkunersiuinermut ataatsimiititaliap naatsorsuusiornermik suliaqarneq 

nakkutigisarpaa aammalu inatsisit naapertorlugit kukkunersiuinermik suliaqarneq 

nalilersuiffigisarlugu kingornalu siulersuisunut ataatsimiititaliap inaarutaasumik 

naliliinera siunnersuutaalu inassutigineqarlutik ingerlatinneqartarlutik. 

2.5 Kukkunersiuinermut ataatsimiititaliap kukkunersiuisussamik toqqaanissaq 

toqqaanissamullu suleriaasissaq inatsisit atuuttut naapertorlugit akisussaaffigivai. 

2.6 Kukkunersiuinermut Ataatsimiititaliap akuerisarpai akiliutit kukkunersiuinermut 

tunnganngitsut ilanngussaq 1 naapertorlugu akuerisaariinngitsut tamaasa, kiisalu 

nakkutigalugu taakku kukkunersiuinermi akissarsiarititat ataatsimut 70 %-ii 

sinninngikkai. Tassani kukkunersiuinermut ataatsimiititaliap nakkutigisarpaa, 

ileqquusumik ataatsimeersuarnermi kukkunersiuisup toqqarneqartup ataatsimut 

akissarsiaasa 15 %-ii sinnerlugit aningaaserivimmut sullissinerminit 

akissarsiarinngikkai. 

 

3. Kukkunersiuinermut ataatsimiititaliami ilaasortat 

3.1 Ataatsimiititaliami ilaasortat, ilaatigut ataatsimiititaliap siulittaasua, GrønlandsBANKEN-

ip siulersuisuinit taakkulu akornanni toqqarneqassaaq. 

3.2 Ikinnerpaamik ilaasortaq ataaseq GrønlandsBANKEN-imut 

attuumassuteqartussanngilaq aammalu naatsorsuuserinermut, kukkunersiuinermut 

aarlerinartunillu aqutsinermut tunngasunik piginnaasaqartuussalluni, ilaatigut IFRS 

malillugu naatsorsuutinik suliaqarnermik misilittagaqartuulluni imaluunniit allamik 

naleqquttumik misilittagaqarluni ilinnigaqarsimallunilu. 

3.3 Ataatsimiititaliaq aalajangiisinnaassuseqassaaq, ilaasortat tamarmik affai, kisiannili 

ikinnerpaamik ilaasortat ataatsimeersuarnermi toqqarneqartut affai aalajangiinermi 

peqataappata. 

  

4. Kukkunersiuinermut ataatsimiititaliap ataatsimiittarneri 

4.1 Ataatsimiinnerit ingerlanneqartarput ima akulikitsigisumik siulittaasup pisariaqartutut 

isigippagu, minnerpaamillu ukiumut sisamariarluni. Ataatsimiigiaqqusinermut 



 

 

ilanngullugu oqaluuserisassat allattorsimaffiat nassiunneqartarpoq. (Ullormut 

oqaluuserisassat ilisimatitsissutitut siulersuisunut tamanut nassiunneqassapput.)  

4.2 Suliffeqarfiup iluani kukkunersiuinermut pisortaq aamma suliffeqarfiup avataani 

kukkunersiuisoq aamma kukkunersiuinermut ataatsimiititaliamik 

ataatsimiigiaqqusisinnaapput. 

4.3 Ataatsimiinnerit sapinngisamik siulersuisut ataatsimiinnissaat sioqqullugit 

ingerlanneqartarput, taamaalillutillu siulersuisut GrønlandsBANKEN-ip ukiumoortumik 

nalunaarusiaa, ukiup affaanut nalunaarusiaa, kvartalikkaartumik nalunaarusiai 

imaluunniit aningaasarsiorneq pillugu nalunaarusiat allat, kukkunersiuisup 

kukkunersiuisut nalunaarusiaannik tunniussinissaa sioqqullugu oqaluuserereerlugillu 

akuersissutigereersinnaavaat.  

 

5. Pisinnaatitaaffiit il.il.  

5.1. Ataatsimiititaliaq siulersuisunut akisussaaffeqarpoq taakkununngalu inassuteqartarluni. 

5.2. Ataatsimiititaliaq pissutsinik sunilluunniit, ataatsimiititaliamut pisinnaatitsissutip 

sinaakkutaasa iluiniittunik misissuinissaminut pisinnaatitaaffeqarpoq, paasissutissanillu 

pisariaqartitanik pissarsiorsinnaatitaalluni aammalu GrønlandsBANKEN-imi sulisunik 

ikiortissarsiorsinnaalluni.  

 

5.3. Siulersuisunut ilaasortat sinneri, qullersaqarfik, naatsorsuuserinermi pisortaq, 

suliffeqarfiup iluani kukkunersiuinermi pisortaq, suliffeqarfiup avataani kukkunersiuisoq 

sulisullu susassaqartut ataatsimiititaliamit aggersarneqarsimagunik 

ataatsimeeqataanissamut pisussaaffeqarput. 

 

6. Kukkunersiuinermut ataatsimiititaliap suliassai 

Kukkunersiuinermut ataatsimiititaliap suliassai tassaapput: 

 

6.1. naatsorsuutinik saqqummiussinerup ingerlanerata nakkutiginissaa: 

• Ukiumoortumik nalunaarusiaq,  

• Ukiup affaanut nalunaarusiaq,  

• Kvartalimut nalunaarusiaq  

• GrønlandsBANKEN-ip naatsorsuutinik saqqummiussisarnermut tunngatillugu 

malittarisassaasa suleriaasiatalu nalilersornissaat,  

• Missingersuutit, missiliutit il.il. taakkununngalu tunngaviusut nalilersornissaat, 

• Naatsorsuutinik saqqummiussinermut tunngatillugu aqutsisut nalunaarusiaata 

tassungalu tunngaviusut nalilersornissaat.  
 

6.2. GrønlandsBANKEN-ip suliffeqarfiup iluani nakkutilleeriaasia, suliffeqarfiup iluani 

kukkunersiuinerup aamma aarlerinaateqarsinnaasunik aqutseriaatsit 

sunniuteqarluartumik ingerlanerinik nakkutiginninneq: 

 

Suliffeqarfiup iluani nakkutilleeriaatsimik nakkutiginninneq  

 

• Allaffissornermik naatsorsuuserinermillu ingerlatsinermik nalilersuineq,  

• Suliffeqarfiup iluani ingerlatseriaatsimik misissuineq nalilersuinerlu,  

• GrønlandsBANKEN-ip immikkut nammineerluni akiliisinnaassusiata procentiinik 

naatsorsuinermik nalilersuineq,  

• Suliffeqarfiup iluani avataanilu kukkunersiuisut nalunaarusiaannik misissuineq, 

kiisalu suliffeqarfiup iluani nakkutilliilluni nalunaarusianik sanngiiffiusinnaasunillu 

nalilersuineq,  

• Qullersaqarfiup nakkutilliissutinik sanioqqutsisinnaanera tassungalu atatillugu 

naatsorsuutinik saqqummiussinermut (naleqqutinngitsumik) 

sunniuteqarsinnaaneranik nalilersuineq, 

• GrønlandsBANKEN-ip suleriaasianik aqutsisullu peqquserluutinik 

pinaveersaartitsillutik qulaajaaniarlutillu suleriaasiannik nalilersuineq, 

• Aqutsisut nalunaarusiaanni GrønlandsBANKEN-ip suliffeqarfiup iluani 

nakkutilleeriaasianut aarlerinarsinnaasunillu aqutsineranut tunngasuni 

immikkoortunik pingaarnernik nalilersuineq,  

• Suliffeqarfiup iluani nakkutilliinerup nukittorsarneqarsinnaanera pillugu 

siulersuisunut inassuteqaataasinnaasut.  
 



 

 

Suliffeqarfiup iluani kukkunersiuinermik nakkutiginninneq 
 

• Suliffeqarfiup iluani kukkunersiukkanik avammut suliakkiissutigineqartunik 

nalilersuineq, 

• Suliffeqarfiup iluani kukkunersiuisut pisortaata oqaaseqaataanik misissuineq, 

suliffeqarfiup iluani kukkunersuisut pisortaata oqaaseqaatigippagu, tak. qulaani 

taaneqartoq,  

• Suliffeqarfiup iluani kukkunersiuisup suliassaanik nassuiaateqarneq 

kukkunersiuinerlu pillugu isumaqatigiissummik misissuineq,  

• Suliffeqarfiup iluani kukkunersiuisup pisinnaasaanik, attuumassuteqannginneranik 

aammalu suliap naammassinissaanut naammattumik tunuliaquteqarneranik 

misissuineq, taamak iliornerup ataani ilanngullugu illup iluani kukkunersiuisup 

missingersuutaanik inuttalersugaaneranillu misissuineq,  

• Suliffeqarfiup iluani kukkunersiuisoq peqatigalugu naatsorsuuserinermi tunngavinnik 
pingaarnernik periarfissaasinnaasunillu allanik oqaloqatigiissutiginninneq, 

• Suliffeqarfiup iluani kukkunersiuisoq peqatigalugu kukkunersiuinikkut naatsorsuuserinikkullu 

missingiutinik pingaarnernik oqaluuserinninneq, 
• Kukkunersiuinermi protokollatinik misissuineq, suliffeqarfiup iluani kukkunersiuisup 

eqikkaanera oqaaseqaataalu aammalu ukiumi pineqartumi naatsorsuutinut oqaaseqaatit, 
kukkunersiuinermut protokollatimut ilanngullugit tunniunneqarsimasut ilaatigut 
kukkunersiuinermut protokollatissamut missiliuummik tunngavillit ilanngullugit. 

 

Aarlerinaateqarsinnaasunik aqutsinermut nakkutilleeriaatsinik nakkutiginninneq 

• Aarlerinaateqarsinnaasunik aqutsineq pillugu aqutsisyt maleruagassatut 

suleriaasissatullu pilersissimasaannik taakkunanngalu aqutsisut 

nakkutiginninnerinik nalilersuineq 

 

6.3. Inatsisit malillugit ukiumoortumik naatsorsuutinik misissuinermik il.il. nakkutilliineq  

 

• Suliffeqarfiup avataani kukkunersiuisup piginnaasaanik nalilersuineq, 

• Suliffeqarfiup avataani kukkunersiuisup qinigaaqqinneranik/qinigaaneranik 

nalilersuineq, 

• Suliffeqarfiup avataani kukkunersiuisup kukkunersiuinissaq pillugu pilersaarutaanik 

misissuineq, 

• Suliffeqarfiup avataani kukkunersiuisoq peqatigalugu naatsorsuusiornermik tunngavinnik 
pingaarnernik naatsorsuuserinikkullu periarfissaasinnaasunik allanik oqaluuserinninneq, 

• Suliffeqarfiup avataani kukkunersiuisoq peqatigalugu kukkunersiuisarnermi 
naatsorsuusiortarnermilu missingiisarnernik pingaarnernik oqaluuserinninneq, 

• Kukkunersiuinermi protokolatinik, ilaatigut suliffeqarfiup avataani kukkunersiuisup 
taakkuninnga eqikkaalluni naliliinerinik aammalu ukiumi pineqartumi naatsorsuutinik 

eqikkaaneq pillugu oqaaseqaatinik ukiunilu qaangiuttuni nalunaarusiaasimasut 
tunngavigalugit protokolatiliarineqarsimasunik ilaatigut kukkunersiuisup protokolatissaanut 
missiliuutaanik tunngaveqartunik misissuineq.  

• Suliffeqarfiup avataani kukkunersiuisup allattugaanik misissuineq. 
 

Kukkunersiuisup suliaasa pitsaasusiinik nakkutilliinermi inerniliussaq nutaanerpaaq 

ataatsimiititaliap inatsisit naapertorlugit kukkunersiuinissap tamatumalu ingerlanneqarneranik 

naliliinera ilanngunneqassapput. 

 

6.4. kukkunersiuisup arlaannut attuumassuteqannginneranik nakkutiginninneq 

nakkutilliinerlu, tak. inatsisit atuuttut, matuma ataani suliffeqarfimmut sullissinernik 

allanik tunniussinermi: 

 
• Kukkunersiuinikkut kukkunersiuinanilu sullissinernik, suliffeqarfiup avataani kukkunersiuisup 

suliarisaanik misissuineq, 

• Suliffeqarfiup avataani kukkunersiuisup arlaannut attuumassuteqannginneranik nakkutiginnillunilu 

nakkutilliineq.  

 

7. Nalunaarusiorneq 

7.1. Kukkunersiuinermut ataatsimiititaliap ataatsimiinnerini imaqarniliortoqartassaaq, 

taakkulu kukkunersiuinermut ataatsimiititaliamit akuersissutigineqareeraangata 

siulersuisunut tamarmiusunut nassiunneqartassapput. 

7.2. Imaqarniliat siulersuisut ataatsimiinneranni tullermi oqaluuserineqartassapput. 



 

 

 

7.3. Ukiumoortumik nalunaarusiami kukkunersuinermut ataatsimiititaliap ukiup 

ingerlanerani suliarisimasai sammisimasaalu ilisimatitsissutigineqassapput, 

ilanngullugu kina siulersuisunut ilaasortaq arlaannut attuumassuteqannginnersoq, 

naatsorsuuserinikkut kukkunersiuinikkulluunniit piginnaasat, kiisalu naliliinermut 

tunngaviusut. 

 

8. Imminut naliliiffigineq 

8.1. Kukkunersiuinermut ataatsimiititaliap suliassanik suliakkiissummi matumani 

aalajangersagaasutut pissutsinik naammassinnissimanini nammineerluni 

ukiumoortumik nalilersortarpaa. 

 
 

Siulersuisut ataatsimiinneranni 6. maj 2020-mi akuersissutigineqarpoq 
 
 

Ilanngussaq 1: Kukkunersiuinermut tunngasuunngitsumik isumagineqartut 

sioqqutsisumik akuerineqartuunngitsut 

 

Kukkunersiuinikkut sullississutit: 

Ukiumoortumik kukkunersiuissunneqarneq immikkut akuerineqarluni 

isumaqatigiissuteqarnikkut pisarpoq ilanngullugit qanoq ingerlasoqarnissaq, 

akissarsiarititassat, auditscope il.il. 

Kukkunersiunermut ataatsimiititaliap kukkunersiuinermut atatillugu allat suliarineqartut 

akuerisinnaavai, kisiannili sullississutit soorlu taamaallaat ataatsimeersuarnermi 

kukkunersiusup toqqarneqartup suliarisinnasai, assersuutigalugit isumaqatigiissutaasut 

avataatigut annertusisamik kukkunersiuinerit. 

 

Kukkunersiuinermut tunngassuteqartumik sullississutit: 

Misissuinerit allallu sullississutit pisariaqartinneqartut ukiumullu nalunaaruteqarnissamut 

atatillugu kukkunersiuinermut ilanngutissallugit pissusissamisoorsorinartut 

ataatsimeersuarnermi kukkunersiuisussatut toqqagaasumut suliaritinneqarsinnaapput 

assersuutigalugit suliarinnittussamik toqqaatinnani pineqartoq pillugu misissuisitsinerit, 

naatsorsuusiornermut atatillugu aalajangersimasut iluini siunnersorneqarnerit aammalu 

naatsorsuusiornermi maleruagassat allannguutaannut tunngasut, ilitsersuutit il.il, sullississutit 

immikkut isumaqatigiissutigineqartut. 

 

Akileraartarnermut attuumassuteqartut: 

Kukkunersiuinermut navialiffiusinnaasullu pillugit ataatsimiititaliap nalilerpagu, kukkunersiuisoq 

ataatsimeersuartunit toqqagaasoq akileraartarnermut tunngasunik sullississuusinnaasoq, 

soorlu piumasaqaatinut tunngasunik misissuilluni, akileraartarnissamik pilersaarusiuussilluni 

aammalu akileraartarneq pillugu siunnersuilluni aammalu suut qanoq paasineqarnissaannik 

ilitsersuilluni, taava taamatut sulisinneqarsinnaavoq. 

 

Kukkunersiuinermut ataatsimiitaliap akueriumanngilaa aningaaserivik sinnerlugu imal. 

sullissanut soqutigisaqaqatigisanullu sammisumik akileraarnermut maleruagassanik 

saneqqutaarinnippalaarsinnaasumik pilersaarusiuussisoqarnissaq, taamaattumillu 

kukkunersiuisoq taamatut iliornissamik neqerooruteqarsinnaanngilaq.  

 

Allatut sullississutaasut: 

Sullississutit nalinginnaasutut nalilerneqartut kukkunersiuisup kiffaanngissuseqarluni 

sulisinnaaneranut ajoqusiisuunngitsut taassuma ataani aamma sullississutaasinanasut allat 50 

t.kr.-t ataallugit naleqartut.  

 

 

 
Ilanngussaq 2.  Akileraartarnermi aamma naliliisarnermi sullissinerit, akuerisaasut 
 
 

1) Akileraartarnermi sullissinerit makkununnga attuumassuteqartut 

a) akileraartarnermi immersugassanik suliaqarneq (Inatsisit atuuttut malillugit) 
b) pisortanit tapiissutinik aamma akileraarnissamut kajujuummissutinik toqqaaneq, 



 

 

c) akileraartarnermi nakkutilliinernut atatillugu ikiuunnerit, aamma 

d) akileraartarnermut inatsimmik atuineq pillugu akileraartarnikkut siunnersuineq aamma 

 

2) naliliinermi sullissinerit, matuma ataani aktuar-it sullissinerinut aamma 

eqqartuussivikkoortitsinernut tapersersuinernut atatillugu naliliinerit. 

 

Piumasaqaatit tulliuttut naammassineqarsimassapput, kukkunersiuisup sullissineq 

tunniussinnaassappagu 

- Suliassat immikkut imaluunniit ataatsimut naatsorsuutinut kukkunersiukkanut 

sunniuteqassanngillat imaluunniit pingaaruteqanngitsumik taamaallaat 

sunniuteqassapput, 

- Naatsorsuutinut kukkunersiukkanut sunniutaasussap missingerneqarnera erseqqissumik 

uppernarsagaassaaq aamma [kukkunersiuinermut ataatsimiititaliamut aamma] 

siulersuisunut kukkunersiuinermi allattorsimaffimmi nassuiarneqarsimassalluni aamma 

- Kukkunersiuisoq aamma kukkunersiuinermik suliffeqarfik kukkunersiuineq pillugu 

inatsimmi attuumassuteqartussaannginneq pillugu piumasaqaatinik eqquutsitsissapput. 

 

 

Ilanngussaq 3.  Sullissinerit kukkunersiuinermut tunngasuunngitsut 

akuerisaanngitsut takussutissartaat 

 

Sullissinerit kukkunersiuinermut tunnganngitsut tulliuttut ileqquusumik ataatsimeersuarnermi 

kukkunersiuisumut toqqarneqartumut atatillugu akuerisaanngitsutut nalilerneqarput. Matumani 

pineqarpoq sullissinerit kukkunersiuinermut tunnganngitsut inerteqqutaasut tamakkiisumik 

takussutissartaat. 

 

a) akileraartarnermi sullissinerit makkununnga attuumassuteqartut: 

i) akileraartarnermi immersugassanik suliaqarneq  

ii) akissarsianit akileraarutit 

iii) ilanngaaserineq 

i) pisortanit tapiissutinik aamma akileraarnissamut kajujuummissutinik toqqaaneq, tassani 

sullissinernut taamaattunut atatillugu kukkunersiuisumit imaluunniit kukkunersiuinermik 

suliffeqarfiup ikiuunnissaa eqqartuussivimmit piumasarineqanngippat  

ii) akileraartarnermut oqartussaasut tungaanniit akileraartarnermi nakkutilliinermut atatillugu 

ikiuunneq, tassani nakkutilliinernut taamaattunut atatillugu kukkunersiuisumit imaluunniit 

kukkunersiuinermik suliffeqarfiup ikiuunnissaa eqqartuussivimmit piumasarineqanngippat  

iii) toqqaannartumik imaluunniit toqqaannanngitsumik akileraarutinik aamma akileraarutinik 

kinguartitanik naatsorsuineq 

iv) akileraartarneq pillugu siunnersuineq 

b) sullissinerit, suliffeqarfiup kukkunersiorneqartup aqutsineranut imaluunniit aalajangiineranut 

sunniuteqartut 

c) naatsorsuuserinernik aamma naatsorsuutinik naatsorsuuserineq suliaqarnerlu 

d) akissarsianut atatillugu sullissinerit 

e) illup iluani nakkutilliinermi suleriaatsinik ilusilersuineq aamma naammassinninneq 

imaluunniit paasissutissanik aningaasanut tunngasunik suliaqarnermut aamma/imaluunniit 

nakkutilliinermut tunngasut aarlerinaataannik aqutsineq imaluunniit teknologiimi 

aaqqissuussaanermi paasissutissanik aningaasanut tunngasunik ilusilersuinermi aamma 

naammassinninnermi 

f) naliliinermi sullissinerit, matuma ataani aktuar-it sullissinerinut aamma 

eqqartuussivikkoortitsinernut tapersersuinernut atatillugu naliliinerit  

g) inatsisilerinermi sullissinerit makkununnga atatillugit: 

i) nalinginnaasumik siunnersuineq 

ii) suliffeqarfik kukkunersiorneqartoq sinnerlugu isumaqatiginninniarneq, aamma 

iii) isumaqatigiinnginnermik illersuisuulluni aaqqiineq 

h) suliffeqarfiup kukkunersiorneqartup iluani kukkunersiuinermik ingerlatsinermut atatillugu 

sullissinerit 

i) aningaasaliinermut, aningaasaatit aaqqissungaanerannut aamma aningaasanik 

agguaassinermut aamma suliffeqarfiup kukkunersiukkap aningaasaliisarnermi periusaanut 

atatillugu sullissinerit, naatsorsuutinut atatillugu sillimmasiinermik sullissinernik tunniussinerit 

pinnagit, soorlu tapersiinissamut nalunaaruteqarnernik allannguinermut atatillugu 

pilersaarusianik suliffeqarfimmit kukkunersiukkamit saqqummiunneqartut  



 

 

j) suliffeqarfimmi kukkunersiorneqartumi aktiaatinik niuerneq imaluunniit aktiasisinnaanermut 

qularnaveeqqusiinermik siuarsaaneq 

k) sulisunut atatillugu sullissinerit makku eqqarsaatigalugit: 

i) aqutsineq, naatsorsuuserinermik imaluunniit naatsorsuutinik, inatsisit naapertorlugit 

kukkunersiugassaasunik suliaqarnermut malunnartumik sunniuteqarsinnaasoq, sullissinernut 

taama ittunut ilaapput: 

— atorfinnut taama ittunut piukkunnartunik ujaasineq imaluunniit toqqaaneq 

— atorfinnut taama ittunut piukkussat pillugit oqaaseqaatinik nakkutiginninneq 

ii) aaqqissuussaanerup ilusilersugaanerata aaqqissuussaanera, aamma 

iii) aningaasartuutinik nakkutiginninneq. 


